
De fthrffte Mann gan Bielefeld.

De stirkste Mann van Bielefeld (vor 1930)

Hennerken Fechtels Lebenslauf wird von Steinhaus hier beschrieben. Aufgewachsen in
der Nahe der Neustadter Marienkirche absolviert er alsbald eine Lehre, entdeckt dann
aber sein kaufmannisches Talent. Seinen Ruf als ,starkster Mann von Bielefeld”
begriindet er bei einem Box- und Ringkampf veranstaltet von einem durchziehenden
Zirkus. Fechtel betreibt zu seinem Geschaft auch Transportwagen, die er von
»gestrauchelten Mannern® fahren lasst und verbindet damit geschéftliches und soziales
Engagement. Als er schlieflich stirbt, erkennt er an, dass Gott schlieflich starker ist als

er selbst.

Ein ,,Kasmédnnken*: 25 Reichspfennige

schmachtlappig: schméachtig

Knuoken: Knochen

driige: trocken

Pungel: Kind

Kneipe: Knépfe

Miirker: Maurer

tenger: schnell

lichtforrig: mit Leichtigkeit
Beschiite: Zwieback

Riien: Riiden
Kiiddelbrinke: Kesselbrink
Neger: Farbiger
Mohrenkopp: Farbiger
Riiggestrank: Riickgrat
Vernien: Zorn

Ulk: , Iltis“ (Schimpfwort)
Ossendecht: Schlagstock (getrockneter Penis eines Ochsen)
foert: gefiittert

Plédcke: Flecke

Wotteln: Wurzeln

Bost: Brust

De starkste Mann van Bielefeld, dat was Hennerken Fechtel. Wekker kenne en wol nich,
os he no lidawe?

Fechtels Hennerken was en Kiend ut de Burgstroate. He make met seine Kumpane olle
Dage den Burgbidrg unsidker un de Hauptspellplatz for de Schlemihls was de
Niggstadter Kiarkplatz. Dau soll sick Hennerken denn auk de idrsten Kaf3mannkens uppe
verdeinen. - To Hus gdng et hollsken schmachtlappig d’rhier. Faken nog wérn’r nich ens
de Katuffeln, van Fleisk goarnich to kiiren! Diir Hennerken seine Biixen konn de friske
Wiend mahrstentied diirpasseern wo diir en uopene Niggendiir, un was se mol ens heile,
ja, denn worn et wisse mahr Flicken wo Biixen.

Eines Dages gang up’n Niggstadter Kiarkplatze nu en wahne Buddeln lés- De Kiarken

word an de nigge Gasleitung anschluoten u nut de deipen Locker kaimen olle de heilen

Knuoken an’ Dageslecht. Fér den einen Jungen was dat gruselick, un annere spellen met
de Knuoken. Blaut Hennerken Fechtel, de kam up annere Gedanken.

Nich wiet van de Niggstadter Kiarken wuohne Isidor Siilwerstein, de hannele met ault
Jesen, Lumpen un Knuoken. Bie Isidor Siilwerstein kam nu Fechtels Hennerken herein.
»Har Sulwerstein, kaupt Se Knuoken?*“ - ,,Jau, ower blaut wenn se schaun driige sind.“
Dau wiese em Hennerken en grauten Kuorw vull. - He mof3 se buten bie den grauten
Haupen schmieten un kreig’r twintig Pdnnge for. - ,,Konnt Se no méahr bruken Har
Sulwerstein?“ froag Hennerken un brochte em férwoahr no fief graute Kiiérwe vull.

Et duer ower nich lange, dau kam de aule Putz Franzmegger met polizeiliche Amtsmiene
bie Siilwerstein herin. ,Hawt Se van son’n Pungel van Jungen Knuoken kofft,
Sulwerstein? De mot’t Se wier herutgiewen. Dat sind Minskenknuoken west. Dat wérn de
Knuoken van de aulen Sparrenbidrger Groafen!“ - ,Wat heif3t Minskenknuoken, Har
Polizei? Se sind gekoft, se sind betahlt! Ower Har Franzmegger, soken Se sick de aulen
Groafen men bie den grauten Haupen wier bie weg.“ Franzmegger woll sick wol wahren!
Up diisse Oart verdeine de starkste Mann van Bielefeld seine i6rsten Kal3mannkens. Up
diisse Wiese sind de Knuoken van de aulen Sparrenbiarger Groafen in’n Hannel kuomen.
Vellichte sind’r Kneipe van makt? Un wekker weit, ob Du d’r nich auk wekke van inne
Biixen sitten hast?

Os Hennerken ut de Schole kam, dau soll he Miuirker warn. Was et to Hus auk faken
genog magerhaftig inne Kiioken, he kam doch inne Lahre. Et duer ower goarnich lange,
dau schmeit use Jiingesken de witten Miirkerbiixen inne Ecken un trock eines
Maundagmorns seine Sunndagsbiixen wier an. - ,,Wat sall dat denn bediien?“ froag seine
Moder. ,Wost du Schleiw van Junge nu oll blauen Maundag maken?“ - ,,Och wat!“ sia
Hennerken. ,Ick make nich blau, ower dat miirkern dat sin ick tenger leid worn! Siih mol,
Moder, ick haw drei Daler! Menste vellichte, ick woll mi miene ganzen Lidwedage for den
dicken Murkermester quidlen? Ick fange en Hannel an!“

Wo idrst mol Geld is, dau kiimmt lichtférrig wat bie, Hennerken was en vermiiogenden
Mann van drei Daler! Nomidags stund he met’n grauten Kuorw vull Glas-Kidrsken an’n
Siekerdor. Wenn nu de fienen Damen vorbie kaimen, de spagitzken gdngen, de bei
Lollmanns Koffei drinken un Beschiite iaten wollen, denn make Hennerken en deipen
Deiner un baut séte un ganz friske Kidarsken an. Dages drup hadde de starkste Mann van

Bielefeld oll fief Daler inne Tasken. Nau de Kiarsken kaimen de Plumen, de Appel un

soten Bidrn. Os de kaule Hidrwest in’t Land kam, dau hadde Hennerken Fechtel en liitken
Bollerwagen met’n Riien daufér. Nu mof3 en anner Handwidrk socht warn und at was
usen Hennerken nich schwoar. He fohrte olle Dage nau Ollerdissens Sandbrinke, hale
sick den schdaunsten wittsken Streusand un gang van Hus to Hus met de Froage: ,Sand
Madam?*

So hadde Fechtels Hennerken hunnertunfieftig Daler up de Spoarkasse, os he Saldaute
warn mof3 un bie de Kanaunen kam. Wat was he nu fér en Baskarl worn! He hadde Kréafte
wo de sidlige Goliath un was so schwoar, dat he manchein Stangenpiard kaputt rien haw.
- Os Hennerken baule up Reserve goahn woll, dau kam de Krieg van sidbentzig. Dau mof3
de Kanonier Fechtel auk met nau Frankriek un was en wackeren Saldauten. Os de Krieg
vorbie was, dau kam he met’n iesernen Kriize nau Bielefeld triigge un fang wier an to
hanneln. He hannele met diit un met da tun was auk baule bekannt os de starkste Mann
van Bielefeld.

Up’n Kuoddelbrinke stund ens en beriihmeten Zirkus. Dau was en Neger bie, en
Ringkdampfer un en Riesen van Karl. Hunnert Daler baut de Zirkusdirektor den Mann,
wekker den Neger schmieten kénn. - Hennerken seine Friinne sian to em: ,Dat kannst
Du blaut maken!“ - ,,0ch wat, Dummtiig! Loat’t mim et sokke Fisematenten gewdhren!“
sia Hennerken ower. Men de Karls leiten nich los to quidlen un sidan tolest sogoar:

'“

»Fechtels Hennerken haw Angst!“ Dat konn he sick ower natiirlick nich seggen loaten un
so word denn de Ringkampf tiisken den grauten Neger un den stdrksten Mann van
Bielefeld inne Zeitung bekannt makt.

Proppenvull was de Zirkus, os de beiden Ringers herin kaimen. Besonders de Damenwelt
was for den Ringkampf tiisken Schwatt un Witt wahne intrasseert. De ganzen Tribiinen
worn dicht beset’t van oll de Bielefeldsken wackeren Liitens. - De Mohrenkopp was
halwnackend un met’n Speckschwoarten inschmeert, dat he glanze wo en lackierten
Apen. He make en gruselicken Indruck. Hennerken hadden se en rosaunen Trikott
andohn un he make met siene Herkulesfigur en Indruck, wo manchein Auge met Plaseer
uppe hangen bleiw. - Nu gdangen de beiden Riesen up’nanner lés un os se so up’neine
prallen, dau gaw et orndlick en dumpen Knall. Up de Tribiinen recken sick dusend Halse
un tweidusend Augen word’n losretten.

Ha, wat was dat en unsachte Ringen! He nun hier gang de Kampf. De ganzen Manege

hadden de Karls oll diirneine bangstahlt. Hennerken driicke den Mohrenkopp, os wenn

he’n utpressen woll os en Zitraunen, un de Neger arbeide mit sienen Riesenkraften
tiegen den Christenminsken. Up ens gaw et en Ruck. Man heiere en Knacken, - bujeh,
Hennerken sein rosane Trikott was platzet, was ratz ut’neine ridaten, van’n Halse, iirwer’n
Ruggestrank dahl bes unner diir. - Marjoh wat gaw dat’n Spitakel! Up de Tribiinen
heierte man en Krischen, os wenn wekke blind worn worn, nein ei, wat was diit! Blaut
use Hennerlen, de midarke nicks van sienen Malér, so was he anne Arbeid tiegen den
Mohrenkopp. De kam auk oll langsam in Kalamitdten, Hennerken word em iirwer. Os de
Neger dato wer idrst midrket hadde, word he rasend vor Vernien. He wende olle
moglichen Kniffe an. Et holp em ower nicks, Hennerken bleiw stur bie de Arbeid. Os de
annere nu ower tolest inseihn mof3, dat’t em leige gang, dau beit he usen Hennerken in’t
Bein. Jau, he schlog seine dicken Tropentiane in dat dicke Fleisk van sienen Gegner. - Nu
was et ower met Hennerken seine Ruhe auk vorbie. He word giftig, gang in’t Geschirr wo
en wahnigen Elefanten un ruck zuck, dau schleudere he den Neger midden tiisken de
Tokiekers. Leiwe Tied, wat gaw dat en Upstand! - De Mohrenkopp konn ower van Gliicke
saggen, dat Hennerken in diissen Momang midrke, wat met sienen rosanen Trikott
passeert was, siif8 hadde de schwatte Ulk vellichte den lesten Ringkampf maket.

Os Hennerich sick iimmetrocken hadde, dau word he, met grauten Halloh van seine goen
Friinne inne Manege herin dridgen. Hier verlange he van den Direktor de hunnert Daler.
De woll se ower nich utdohn un sid listig, ,dat wor tGrwerhaupt keinen orndliken
Ringkampf west.“ - O Duwel, wat gaw et dau fér'n Upstand in den Zirkus! - Jau, et duere
men en koarten Augenblick, dau woll de Direktor de hunnert Daler garn, sau garn
betahlen, denn teggen Minuten later wor de ganze Zirkus afbruoken un an’n Grunne
west, so wahnig worn de Bielefeldsken Jungens.

Hennerken Fechtel was nu de starkste Mann van Bielefeld, Kattuffelhdannler un Afbruch
Unnernidhmer. He koff sick aule Hiiser, de afbruoken warn mossen, bowe se up
Austmanns Huowe wier up un vermiete se an ollerhand Liie. Hennerken seine Mieter
worn ollerdings mahrstentied nich de besten Patréners. He konn’r ower ollerbest met
iimmegoahn. Woll einer van de Vigelanten wol de Miete nich betahlen, denn mak he dau
koarten Prozef} met. Wat soll he dau idrst en graut Geschrei van an’n Gerichte maken. He
hange den Karl einfach de Diiren un de Finster ut. Denn gang de Wiend duir't Hus, jusk
wo froher diir Hennerken seine Biixen un et duere denn auk nich lange, bes he seine

Miete und de Liie idhre Diiren un Finster wier hadden.

Was Fechtel wol, wenn er imme de Pannge gang, en scharpen Ridkenmester, he hadde
ower auk en got Gemot, hadde en Hiarte for de Diere un was afsunnerlick en Piardfriind.
Wo manchen aulen Schimmel, Vof3 oder Rappen, de nich mahr got to Fote un halw
verhungert was, haw he wol kofft? He deih se in seine Weide, gaw idhr Ruhe un satt to
fridten. Worn se dann utkureert un wier schwanke uppe Beine, denn spann he de Diers
vor seine Katuffelwidgens.

Auk mancheinen Minsken haw Hennerken kureert. He hale sick seine Fohrliie van’r
Landsatroate. Karls de verbummelt un herunner kuomen wérn, nahm he bie sick up, un
et was en wahne scharpet Regiment, wat Fechtel fohrte. To lachen hadden de Karls
forwahr nicks. Bie Hennerken uppe Stuoben stund handgerecht en hennigen
Ossendecht. Dau haw mancheiner van de Karls en kaule Afreibung met kriegen, un de
deih em wol bidter, wo jede annere Medizin.

De Stanzwiarke in Broackwia woérn ens up den Gedanken kuomen un wollen ieserne
Sarge stanzen. Men de Artikel woll nich recht goahn, denn de Liie wollen sick in sdkken
iesernen Schappe nich garn begrawen loaten. Dat leste Dutz ieserne Sarge koffte
Hennerken Fechtel. Amalie, wat seine Fruwe was, de mof3 de Unnerdeile nett met Tiig
utschloahn, denn kam’r en Strauhsack in, un up diisse Oart hadde Fechtel en Dutz
Bedden for seine Biaterungsknechte. De Sargdeckel word an de Wand hauge stellt.
Amalie mof3’r graune Vorhdnge vor maken un férrig was auk dat Spinde for de Karls.
Gnade Gott, wenn einer van de Jungens seine Pidr nich richtig putzet un orndlick foert
hadde. De make met den Ossendecht en leighaftige Bekanntskopp. Geld kriegen
Hennerken seine Knechte nich. Et gaw satt to idten. In’n Tiige word’n se auk van
Hennerken haulen. Wat bruken se Geld? - Wenn et nu Sunndag was, denn kam nau’n
laten wol einer bie Fechtel uppe Stuoben: ,Har Fechtel, konn ich nich mol ens en bidtken
Geld kriegen?” - ,,Geld? Wat wost Du Apenkdster wol met Geld?“ (De Hand zucke oll nau
den Ossendecht). - ,,0ch, ick woll mi mol’n poar Sigarn kaupen.” - ,Sigarn?“ Hennerken
make en Schapp los un deih den Jungen fief Sigarn ut de Regalia-Kisten. - ,,Och Har
Fechtel, ick woll mi ower doch auk garn mol’n liitken drinken. Wenn Se mi doch wol’
einige Siilwergrossen deihn?“ - ,Schluck woste drinken? Amalie, doh den Jungen mol
just en Piillken®. - Dat deih em Fechtel vull Brannewien, wiese up den Ossendecht un

sid: ,Kiimmst Du mi van Oabend ower nich néchtern to Hus!“ - Denn kreig he en Béksken

ut’n Schappe un schreiw an: ,Christian Schnautsmegger: 5 Sigarn un 1 %2 Qart
Brannewien®.

Was son Karl nu Joahr un Dag bie Hennerken widsen un hadde sick got maket, denn sia
de wol eines Dages: ,,Nu heier mol mien Junge: Du hast hier nu lange nog inne Kandarre
goahn, hast Di got schicket un bedridgen. Du konnst nu wol versauken, ob Du Di wier in’r
Welt torechte findst? Kiek mol in diut Boksken. Kiek hier, dat haste bie mie verdeint. Hier
haste Sigarn und au hdste en Qart Schluck kriegen, also haste dat un dat uppe
Spoarkasse. Nu versduk Dien Gliicke. Ower ick sdagge Di, kumm mi blaut nich so verlumpt
wier!“ Hennerken wiese up den Ossendecht.

Fechtels Hennerken konn ollerhand Spoaf3 verdridgen, men et drow blaut keiner an seine
Stdrke twieweln. In diissen Punkte was he en bidtken eigen un mancheinen, de dat mol
riskeere, den haw dat nauhier met blaue Placke leid genog dohn. Dau was ens en Buern
ut Schilske up’n Markte. De woll Fechtel mol faxeern un reip: ,Fechtel kann diissen
schwoaren Kuorw met Wotteln nich olleine up’n Wagen biixen, un met den starksten
Mann, dat is auk ratz Grwerdrieben!“ - Hennerken heiere idrst goarnich to. Os de Karl
met sienen Utzen ower nich nauleit, dau was, ruck zuck, de Kuorw oll buoben up den
Wagen. Nu schnappe sick Hennerken den Buern, sette en buoben up den Kuorw un
schmeit beide wier van den Wagen herunner. - ,,So Du Apenkdster, nu biix Di den kuorw
simst wier herup!“ reip Hennerken. Dat de Buer daubie fallen un up sienen
Nidsendiimpel stott was, ja leiwe Tier, wat konn de starkste Mann van Bielefeld daufér?
De Wesselmannske ut Giitsel, eine van de aulen Garde, de Bielefeld en Minskenoller
hendiir met oll dat leckere Giitselske Gemds, met Sellerie un Bullerie versuorget haw,
hadde ens en Sack met twei Zinner Kattuffeln. ,,Fechtel®, reip se, ,,Fechtel, nu sied doch
so got un hoélpt mi just den Sack anpacken!“ - ,Wat sall ick, Lottchen, anpacken blaut?
Dummtiig!“ Hennerken make en Handbewidgung, he woll dat Frusminske just en biatken
up Siet schuwen. Huppdiwupp was de Sack oll buoben, men Lottchen was van de
Handbewidgung riiggelings &chter iirwer fallen un lag nu up idhr Achterdeil, dat de
Beine fliidgen. Et was forwoahr schaneerlich antoseihn un Lottchen fang nu wahne an to
schimpen. Diiwel, wat konn dat Frusminske to Worde kuomen! Haste mol en richtigen
Buf3ker schandalen heiert? Junge, Junge wahr Di!

Manchein joahr was nu in’t Land goahn. Bielefeld was graut un de starkste Mann van

Bielefeld was rieke worn. Men, wat holpet auk oll dat velle Geld! - Eines Dages heiere

man in’r Stadt: Hennerken Fechtel wor wahne krank un woll daut goahn. Dat was just in
de Tied, os in de Niggstddter Kiarken de grauten Staubexplosion west was. Dau kam auk
eines Dages de Pastauer to Hennerken un woll en mol wier besdauken. ,,Mien leiwe Har
Fechtel®, fang de Pastauer an, ,,Se sind jau wol de starkste Mann van Bielefeld, ower auk
Se mot’'t baule einen, de no starker is wo Se, gehorchen, wenn he ropt, und at is use
leiwe Hargott.“ - ,,Ja Har Pastauer, dat will’'k Jahr sdaggen: ,,Amalie!“ reip he dautuisken,

'“

»~Amalie, bring mi mol just usen bleckernen Kasten!“ - Amalie sette em den schwoaren
Kasten up de Bost. Hennerken hale den Schléttel ut sienen Hiamde, make de Kasten l6s
un sia: ,Har Pastauer, Se hawt jau de grauten Explosion in use Kidrken had. Hier hawt Se
dusend Daler. Kaupen Se sick men en Poar nigge Finster! Und at will’'k Jahr saggen Har
Pastauer: Morn Froh, denn kiir ick met Jahren Prinzipal siimst, un dau sall ick wol
hannelseinig met warn!“

Annern Morns was Hennerken Fechtel, was der starkste Mann van Bielefeld, ut de Tied

goahn.

Markenzeichen von Fritz Steinhaus

